Addasiad GJenkins

	Ydy dillad yn bwysig? 

	

	Bwriad

	I sylwi bod posib barnu pobl am yr hyn maent yn gwisgo, a sut maen nhw’n edrych.
I ddysgu’r pwysigrwydd o edrych tu hwnt i’r arwynebol.

	PARATOI/ADNODDAU

	Casglwch nifer o luniau o Victoria Beckham – mae digonedd ar gael ym mhob cylchgrawn a phapur newydd! Neu, gallwch edrych ar y we a dangos y lluniau ar brosiector neu fwrdd gwyn. 
Paratowch stori Joseff a’i gôt arbennig (Genesis 37-46) o unrhyw Feibl plant. (Y Beibl i Blant, mewn 365 o storïau, tud.43/ Mae crynodeb wedi ei gynnwys.)

	CYFLWYNIAD

	Beth yw ffasiwn? Pa mor bwysig yw e?

Rhowch gyfle i’r plant ateb y cwestiynau uchod. Wedyn rhannwch y wybodaeth ganlynol: Mae ffasiwn yn ddiwydiant sy’n gwneud elw o ddegau o filiynau o bunnoedd pob blwyddyn. Mae ‘na bobl sy’n cynllunio’r dillad, eu gwnïo a’u gwerthu. Mae modelau yn cael llawer o arian am ddangos sut mae’r dillad yn edrych, a chylchgronau a rhaglenni teledu yn dweud wrthym beth a sut i wisgo. Mae ffasiwn yn ddiwydiant enfawr. Mae ffasiwn yn gallu  gwneud i ni deimlo’n hapus.
Meddyliwch am fynd i barti neu ryw achlysur arbennig; achlysur pan gawsoch chi ddillad newydd - cit pêl-droed newydd, ffrog newydd, esgidiau newydd neu bâr o 'Heely's'. Gall unrhyw un o’r pethau yma wneud i ni deimlo’n dda - ac mae’n bwysig i ni gael teimlo’n dda.
Ydy ffasiwn yn gallu gwneud i ni deimlo’n wael/ddrwg?
Mae’na un dyn sy’n ysgrifennu am ffasiwn yn America yn paratoi rhestr bob blwyddyn o bobl mae e’n ddweud sy’n gwisgo’n well neu’n waeth na phawb arall. Yn 2008 penderfynodd mai Victoria Beckham oedd y person enwog gyda’r synnwyr ffasiwn gwaethaf, the worst dressed celebrity. Edrychwch ar y lluniau o VB. Mae VB yn enwog am ei dillad - mae ffasiwn yn rhan bwysig o’i bywyd. Mae llawer o ferched yn hoffi edrych ar luniau o VB, a phobl enwog eraill, er mwyn gweld beth maent yn gwisgo. Tybed sut mae hi’n teimlo o wybod bod rhywun yn dweud mai hi sy’n gwisgo waethaf? Bod ei dillad yn ofnadwy? Mae VB yn wraig ac yn fam, ac roedd yn rhan o’r Spice Girls. Er ei holl lwyddiannau mae’n anodd credu nad oedd hi dipyn bach yn drist neu siomedig bod pobl yn dweud bod ei dillad, ei synnwyr ffasiwn, yn ddifrifol.

Weithiau rydym yn barnu pobl wrth eu dillad neu eu hedrychiad. Beth fyddai’r ffordd orau o benderfynu sut gymeriad sy’ gan berson? 

Arweiniwch y plant i weld bod gweithredoedd pobl, yr hyn maent yn ddweud a gwneud yn llawer pwysicach na sut maent yn edrych. Dyma pam mae cylchgronau yn mynd i’r bin yn aml, oherwydd eu bod yn canolbwyntio ar sut mae pobl yn edrych. Ond, fel arfer mae llyfrau sy’n sôn am bethau mae pobl yn wneud, yn aros o gwmpas llawer hirach.

Mae’r Beibl yn llawn o hanesion gwych. Mae’r hanesion yn ein helpu ni i ddysgu pethau. Mae’r Beibl yn llawn o hanesion am Iesu, a’r ffordd wyrthiol roedd o’n gallu gwella cleifion.  
Yn yr HD mae hanes Joseff, bachgen a wisgai gôt arbennig. Cafodd y gôt yn anrheg arbennig gan ei dad. Roedd tad Joseff yn ei garu yn fawr iawn, oherwydd ei fod yn fachgen da a doeth. Ond, roedd ei frodyr yn genfigennus. Roeddynt yn casáu Joseff. Efallai nad oedd tad Joseff yn ddoeth iawn wrth ddangos i bawb pwy oedd ei ffefryn. Cynllwyniodd brodyr Joseff yn ei erbyn a’i daflu i bydew, cyn ei werthu fel caethwas i fasnachwyr o wlad arall. Rhwygasant ei gôt  a rhoi tamaid ohono mewn gwaed gafr. Dywedasant wrth eu tad bod Joseff wedi cael ei ladd. 

Wedi i Joseff dyfu i fyny dangosodd i bawb ei fod yn ddyn da, gonest a doeth. Roedd pobl yn ei edmygu a’i barchu am y pethau roedd yn ei wneud ac nid am y dillad roedd yn ei wisgo. Roedd yn helpu brenin yr Aifft i arwain y wlad ac yn gofalu am y bobl i gyd mewn adeg o newyn. Trwy’r cyfan roedd Joseff yn caru Duw.

	Cân/Emyn:

	

	Gweddi:

	Ein Tad,
Helpa ni i beidio â barnu eraill. Helpa ni i drin pobl eraill fel bydden ni’n hoffi iddyn nhw ein trin ni. Atgoffa ni, O Dduw, mai gweithredoedd sy’n bwysig. Mae’r hyn dyn ni’n wneud yn dweud llawer mwy amdanom na’r hyn dyn ni’n gwisgo neu ddweud. Cofiwn sut oedd Iesu yn trin pobl eraill, gyda pharch a chariad.
Amen.

	SYNIADAU YCHWANEGOL:

	· Beth yw cyfeillgarwch? Pwy ydy’n ffrindiau? Pam bod ffrindiau yn werthfawr? Sut dylem ni drin ein ffrindiau?
· Sut deimlad ydy cael ein pryfocio/plagio/gwatwar? Pwy sy’n gallu ein helpu? Sut dyn ni’n ymateb i’r gwahanol sialensiau dyn ni’n wynebu? Ym mha ffordd mae ffydd Gristnogol yn gallu ein helpu?

